Progreso - 4a yaro.pdf/44
Exported from Wikisource on November 15, 2024
This page has been proofread.
12
PROGRESO
Gorgolar [ DEFI] D. gurgeln ; E. to gurgle ; F. gargouiller (faire du bruit) ; I. gorgogliare ; S. chapotear. — Preferinda a gurglar pro fonetikal motivi (cetere, D. e E. separas pronunce g e l).
Gratifiko [ FIS] D. Vergütung, Geschenk ; E. gratuity, bounty, reward ; F. gratification ; F. gratificazione ; S. gratificacion. — Gratifikar (ulu), to esas donar pekuniala rekompenso exter la salario o preco debata, Drink-moneto esas nur speco de gratifiko, de maxim basa grado.
Gremio [ IS] D. Schoos ; E. lap ; F. giron ; I. grembo ; S. regazo, gremio.
Grifono (speco de hundo)
D. Affenpinsche ; E.F. griffon ; I. grifone ; S. perro barbado. — Ni vidas nula detrimento uzar la sama nomo por varietato de hundo e por mitologial animalo.
Grondar [ F] D. sausen, (dumpf) rollen ; E. to roar, rumble ; F. gronder ; I. romoreggiare ; S. rugir, zumbar, tronar. — Audigar bruiso duranta e nelauta, quale la tondro fora, od ula animali iraceskanta.
Grosiera [ EFIS] D. grob, gröblich ; E. gross, coarse, rude ; F. grossier (de manières) ; I. grossolano ; S. grosero. — Grosier-eso, ‑ajo ; grosiero
D. grober Flegel ; E. drudge ; F. goujat. — To ne esas simple ne‑ (o des‑) polita, ma ne-edukita, preske ne civilizita.
Hantono [ F] D. Maikäfer ; E. maybeetle ; F. hanneton ; I. melolonta ; S. salton ; L. melolontha vulgaris. — On ne povas kompozar vorto ek mayo, nam mult altra insekti aparas en mayo. La kalemburo han-tono ne esas timenda.
Heg-rozo
D. wilde Rose ; E. dog-rose, hip ; F. églantine ; I. eglantina ; S. ugavanzo. — Arbusto : heg-rozyero.
Herdo [ DE] D. Herde ; E. hearth ; F. foyer, âtre ; I. focolare ; S. hojar. — Vorto vulgara, ma necesa anke en tekniko, ube fairuyo esus tro nepreciza e mem nejusta.
Kant-etar
D. trällern ; E. to hum ; E. fredonner ; I. canterellare, canticchiare ; S. tararear.
Konfekto [ DEIS] D. Zuckermandel, Konfekt ; E. sugar-plum, comfit ; F. dragée ; I. confetto ; S. grajea, confite. — Sukro-mandelo ne esas justa, nam existas diversa speci de konfekti, qui ne kontenas mandeli. — Yen rimarkinda (e ne unika) exemplo di radiko (latina) komuna a D.E.I.S. e mankanta a F. (Ol revenis recente en F. tra I. confetti, kun aparta senco, tote deviacita, segun la kustumo).
Konvoyar [ EFIS] D. Geleit führen ; E. to convoy ; F. convoyer ; I. convogliare ; S. convoyar. — Transportar per serio de veturi. Do : Konvoyo esus la transporto, e per extenso la serio de veturi ipsa : la konvoyo departis, haltis, advenis, e c. Konvoyar ne esas sinonima di akompanar, eskortizar : on eskortizas konvoyo. On povus parolar pri funeral konvoyo.

